
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ Ֆինանսների նախարարություն
	10.09.2021թ.

	[bookmark: _GoBack]Ի կատարումն ՀՀ վարչապետի 07.08.2021թ. N 02/16.16/30580-2021 հանձնարարականի՝ «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
Նախագծով առաջարկվում է ՀՀ 2021թ. պետական բյուջեով նախատեսված ՀՀ կառավարության պահուստային ֆոնդից 1212 «Տարածքային զարգացում» ծրագրի 12022 «Առաջնահերթ և հրատապ լուծում պահանջող հիմնախնդիրների լուծում» միջոցառման գծով ՀՀ տարածքային կառավարման և ենթակառուցվածքների նախարարությանը հատկացնել 1.0 մլրդ դրամ, և Նախագծին կից հիմնավորման համաձայն նախատեսվում է նշված գումարն հատկացնել ՀՀ կառավարության 15.12.2016թ. N 1299-Ն որոշմամբ ստեղծված ՀՀ Սյունիքի մարզի զարգացման և ներդրման հիմնադրամին՝ Արցախի դեմ պատերազմական գործողությունների հետևանքով Սյունիքի մարզի համայնքներում առաջնահերթ լուծում պահանջող հիմնախնդիրների լուծման (մասնավորապես՝ մարզային և համայնքային ենթակայության ենթակառուցվածքներին առնչվող, ինչպես նաև բնակչության համար սոցիալական և կենսական նշանակություն ունեցող կարևորագույն և հրատապ ծրագրի իրականացման) համար: 
Ողջունելի ենք համարում ՀՀ Սյունիքի մարզում առկա իրողություններով պայմանավորված հիմնախնդիրների լուծման ուղղված ՀՀ տարածքային կառավարման և ենթակառուցվածքների նախարարության կողմից ձեռնարկվող միջոցառումները, սակայն այնուամենայնիվ կարծում ենք, որ ներկայացված Նախագիծը լրացուցիչ պարզաբանման և հիմնավորման կարիք ունի, մասնավորապես. 
	

	Նախագծի հավելվածներից և նախագծին կից հիմնավորումներից պարզ չէ, թե միջոցառման շրջանակներում որ համայնքներում ինչ հրատապ ծրագրեր են իրականացվելու, քանի որ բացակայում է շահառու համայնքների և համապատասխան ենթակառուցվածքների քանակի և կատարվելիք աշխատանքների մասին տեղեկատվությունը, ֆինանսական գնահատականները: 
Ուստի առաջարկում ենք Նախագծին անդրադառնալ հիմնախնդիրների լուծմանն ուղղված ծրագրերի ամբողջական տեղեկատվության առկայության պարագայում:
	Ընդունվել է ի գիտություն

	Բացի այդ, ըստ Նախագծին կից հիմնավորման, գումարն ուղղվելու է ՀՀ Սյունիքի մարզի զարգացման և ներդրման հիմնադրամին, հետևաբար աշխատանքների իրականացումը կազմակերպվելու է Հիմնադրամի միջոցով: Մինչդեռ Նախագծի հավելվածներում արտացոլված չէ գումարը հիմնադրամին հատկացնելու մեխանիզմը, ինչպես նաև բացակայում է մարզի հիմնախնդիրների լուծման համար գումարները կոնկրետ ստացողին և հստակ նպատակին ուղղելու փոխարեն (որը բխում է բյուջետային համակարգի մասին օրենսդրությամբ սահմանված բյուջետային միջոցների հասցեագրվածության և նպատակայնության սկզբունքից) հիմնադրամի միջոցով հատկացնելու առաջարկի նպատակահարմարության և արդյունավետության (այդ թվում՝ հսկողություն իրականացնելու հնարավորության տեսանկյունից) հիմնավորումները:
	Այս կապակացությամբ գտնում ենք, որ նախագծի նման բովանդակությամբ հաստատման պարագայում Սյունիք մարզպետարանը դրամաշնորհի տրամադրումը պետք է իրականացնի ՀՀ կառավարության 24/12/2003թ. N 1937-Ն որոշմամբ հաստատված կարգով կազմակերպված մրցույթի եղանակով:
	Ընդունվել է ի գիտություն

	Նշենք նաև, որ հիմնախնդիրների լուծման հրատապության առնչությամբ կարծում ենք, որ ՀՀ կառավարության 14.01.2021թ. N 44-Ն որոշմամբ նույն միջոցառման գծով արդեն իսկ նախատեսվել է հատկացնել է 200 մլն դրամ (09.09.2021թ. դրությամբ մնացորդը 74.6 մլն դրամ է), ուստի այն կարող է Նախագծի ընդունման հետաձգման պարագայում հանդիսանալ հնարավոր ռիսկերը նվազեցնող գործոն: 
	

	Միաժամանակ Նախագծի ձևակերպումների առումով հայտնում ենք հետևյալը.
	1. ՀՀ կառավարության 04/05/2017թ. N 526-Ն որոշմամբ հաստատված կարգի 23-րդ կետի 5-րդ ենթակետի բ պարբերության համաձայն՝ հրատապության հիմքով պայմանավորված մեկ անձից գնումները հիմնադրամները կարող են կատարել հոգաբարձուների խորհրդի որոշմամբ անհետաձգելի համարված դեպքերում:  
	Վերոգրյալով պայմանավորված առաջարկում ենք խմբագրել նախագծի 3-րդ կետը, նախատեսելով, որ եթե հիմնադրամը՝ հոգաբարձուների խորհրդի որոշման առկայության դեպքում, նախագծով հատկացվող միջոցների հաշվին գնումները կիրականացնի հրատապության հիմքով պայմանավորված մեկ անձից գնման ձևով, ապա վերջինս կարող է չկիրառել ՀՀ կառավարության 04/05/2017թ. N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության և ՀՀ կառավարության 06/04/2017թ. N 386-Ն որոշման 2-րդ կետի 1-ին ենթակետի պահանջները:
	Ընդունվել է

	2. Առաջարկում ենք Նախագծի 3-րդ և 4-րդ հավելվածներում արտացոլել արդյունքի չափորոշիչներ՝ որպեսզի Նախագծով հնարավորինս արտացոլվի շահառու համայնքների թիվը, տվյալ համայնքների ենթակայության ենթակառուցվածքների քանակի և այլնի մասին տեղեկատվությունը, որը ակնառու կդարձնի միջոցառման հասցեականությունը:
	Ընդունվել է

	3. Այնուամենայնիվ գումարը Սյունիքի մարզի զարգացման և ներդրման հիմնադրամին հատկացնելու պարագայում անհրաժեշտ է Նախագիծը լրացնել ՀՀ կառավարության 2020 թվականի դեկտեմբերի 30-ի N 2215-Ն որոշման 5-րդ հավելվածի 7-րդ աղյուսակում կատարվող փոփոխությունն արտացոլող հավելվածով, հստակեցնել 2-րդ հավելվածում նշված բյուջետային դասակարգման տնտեսագիտական հոդվածը (այլ ընթացիկ դրամաշնորհներ):
	Ընդունվել է



